
Ma’lumki, davlat xaridlari byudjet muassasalari, byudjetdan mablag‘ oluvchilar, 

davlat maqsadli jamg‘armalari hamda ustavida davlat ulushi bor tashkilot va 

korxonalarning mablag‘laridan tejamkorlik asosida maqsadli foydalanishni ta’minlashga 

xizmat qiladi.  

Byudjet mablag’laridan oqilona foydalanishga samarali davlat xaridi tizimini 

shakllantirmasdan turib erishib bo‘lmaydi. Ma’lumki, davlat byudjeti mablag’larining 

katta qismi byudjet tashkilotlari va byudjetdan mablag’ oluvchilarning tasdiqlangan 

ehtiyojlarini  tovar, ish, xizmatlar bilan ta’minlashga sarflanadi.  

Davlat xaridlarini samarali tashkil etishdan ko‘zlangan maqsad davlat byudjeti va 

byudjetdan tashqari jamg’armalarining, shuningdek, ustavida davlat ulushi 50% dan 

yuqori bo‘lgan tashkilotlarning mablag’lari hisobidan byudjet tashkilotlari, byudjet va 

byudjetdan tashqari jamg’armalardan mablag’ oluvchilar, korporativ buyurtmachilarning 

ehtiyojlari uchun tovar(ish,xizmat)larni optimal narx va sifatda sotib olishga erishishdir. 

 Davlat buyurtmachilari (byudjet, korporativ va strategik buyurtmachilar) tomonidan 

sotib olinadagan har qanday tovar(ish,xizmat)ni davlat xaridlari tizimi tartib-taomillar 

asosida amalga oshirilishining qat’iy belgilanishi mablag‘lardan foydalanishning ochiqlik 

va oshkoraligini ta’minlash bilan bir qatorda, tuzilayotgan shartnomalar hajmining ham 

oshishini ta’minlamoqda. Jumladan, 2020 yilda davlat xaridlari tizimida  jami 124 089,4 

mlrd. so‘m miqdordagi 1 037 710 ta shartnoma tuzilgan1. Ushbu xaridlar hajmi YaIMning 

o‘rtacha 24,8 % ini  tashkil etadi. Jami davlat xaridlarining 34 %i byudjet 

buyurtmachilarining  ehtiyojlari uchun amalga oshirilgan bo‘lib, ular tomonidan yil 

davomida 42 629,4 mlrd. so‘mlik tovar(ish,xizmat)lar xarid qilingan (byudjet 

xarajatlarining 29,6 %i tashkil etgan). 

Davlat xaridlari tizimida shaffoflik, sog‘lom raqobat va mablag‘lardan samarali 

foydalanishni ta’minlash hamda inson omilini cheklash maqsadida mamlakatimizda 10 

yildan buyon savdolar elektron ko‘rinishda amalga oshirilib kelinmoqda. Dastlab, 2011 

yilda davlat xaridlari tizimida boshlang‘ich narxni pasaytirish uchun o‘tkaziladigan 

auksion savdolari, 2015 yilda elektron katalog, 2018 yilda elektron do‘kon, 2019 yilda 

milliy do‘kon hamda 2020 yilda elektron tanlov va tender savdolari joriy qilindi.  

                                                             
1 https://www.mf.uz/uz/goszakupki-statistika/item/1382-informatsiya-o-gosudarstvennykh-zakupkakh-za-2020-
god.html 

2020 yil davomida elektron savdolar (boshlang‘ich narxni pasaytirish uchun 

o‘tkaziladigan auksion va elektron do‘kon)da davlat buyurtmachilari tomonidan 

565893 ta shartnoma asosida jami 7 344,  mlrd. so‘m miqdordagi xaridlar amalga 

oshirilgan. Raqamlardan ko‘rinib turibdiki, davlat xaridlari tizimida elektron savdolar 

ulushi bor-yo‘g‘i 6 % ni tashkil etmoqda. Vaholanki, davlatimiz rahbari 2017 yildagi 

Oliy Majlisga Murojaatnomasida davlat xaridlari tizimida elektron savdolar hajmini 

kengaytirish borasida to‘xtalib, quyidagilarni ta’kidlagan edilar: “Yaqin kelajakda 

barcha davlat xaridlarini amalga oshirish va davlat mulkini sotish uchun Internet 

tarmog‘ida yagona maydon tashkil etish lozim. Bu byudjet xarajatlarini qisqartirish, 

davlat mulkini samarali boshqarish va katta moliyaviy mablag‘larni iqtisod qilish 

imkonini beradi”2. 

Mamlakatimizda davlat xaridlarini samarali amalga oshirish  masalasi har 

jihatdan muhim ilmiy-amaliy ahamiyatga ega. Iqtisodiyotni modernizatsiyalash 

sharoitida davlat buyurtmachilarining xaridlar hajmi kengayib, bu bevosita byudjet 

mablag‘lari va davlat ulushi bor korporativ tuzilmalarning moliyaviy resurslaridan 

oqilona foydalanish mas’uliyatini yuzaga keltirmoqda. Hozirgi kunda buyurtmachilar  

zarur tovar (ish,xizmat)larni ko‘zlangan sifat va narxda sotib olishda qiyinchilikka 

uchrayotgani hech kimga sir emas, bu ayniqsa, bu ayoniqsa boshlang‘ich narxni 

pasaytirish uchun o‘tkaziladigan auksion savdolarida yaqqol sezilmoqda.  

Ushbu holat davlat xaridlari tizimini samarali tashkil etishni hamda uni yanada 

takomillashtirishni chuqur ilmiy-nazariy tadqiq etishni va taqozo etadi. 

Bizningcha, davlat xaridlari tizimini takomillashtirish uchun davlat xaridlari 

bo‘yicha e’lonlarni portalga joylashtirish hamda shartnomalarni g‘aznachilikdan 

ro‘yxatdan o‘tkazishni muvofiqlashtirish asosida moliya yilida mablag‘lardan samarali 

foydalanish maqsadida e’lonlarni portalga joylashtirishning aniq muddatini 

optimallashtirish zarur. 

Shuningdek, davlat xaridlarida ochiqlikni ta’minlash va raqobat muhitini oshirish 

maqsadida strategik ahamiyatga ega xo‘jalik sub’ektlarining davlat xaridlar bo‘yicha 

e’lon va shartnomalarini (to‘g‘ridan-to‘g‘ri tuzilgan shartnomalarni ham) portalga 

joylashtirilishining maqsadga muvofiq. Qolaversa, davlat xaridi jarayonlarini 

raqamlashtirish, sohada axborot kommunakatsiyani yanada keng joriy zarur. 

